
Mirë se vini! 

 

 
 
 
Në Francë shkolla publike është falas dhe mësim nxënia është e obligueshme për vajzat  dhe djemt e 
moshës 6 deri në 16-vjeç. Nxënësi mund ta fillojë shkollimin që nga mosha 3-vjeçare (apo 2-vjeçare, 
sipas vendeve të lira) dhe mund të vazhdojë deri pas moshës 16-vjeçare. 
 
 
Të shkohet në shkollë është një e drejtë për të gjithë fëmijët francezë apo të huaj, që jetojnë në Francë. 
 
Shkolla respekton dhe mëson vlerat e Republikës franceze: Të gjithë nxënësit janë të pranueshëm dhe 
të respektuar pa dallim origjine, kombësie, feje, gjinie, pa pasur parasysh gjendjen e tij familjare, 
hendikapin e tij...etj. Djemt dhe vajzat mësojnë në të njëjtën klasë dhe trajtohen baras si të tjerët. 

 
 
Shkolla publike është laike: Ajo respekton kulturat, gjuhët, dhe fenë e secilit. As fëmijët, as të rriturit, në 
shkollë nuk mund t’i përhapin opinionet e tyre fetare apo politike. 
 
Në shkollë fëmija juaj mëson gjuhën frënge. Të folurit frëngjisht është një domosdoshmëri, meqë gjuha 
frënge është gjuhë e Republikës. Në shkollë fëmija juaj mëson në gjuhën frënge: lexim, shkrim, 
numërim. Megjithatë, është me rëndësi që ai të vazhdojë e të flasë në gjuhën e prejardhjes së tij.  
 
 
Në shkollë fëmijët mësojnë të jetojnë së bashku, të njihen më mirë, t’i ndajnë kulturat e tyre ndërmjet 
vete. 
 



 

 
Shkolla franceze 
 
Në Francë shkollimi i fëmijëve është i organizuar sipas moshës së tyre. 
 
 
Që nga mosha 3-vjeçare (nganjëherë edhe 2-vjeçare) deri në moshën 6-vjeçare fëmija mund të shkojë në 
nivelin e mësimit parashkollor të zgjedhur dhe falas. Ky nivel parashkollor është i organizuar në 3 
nivele: Niveli i vogël, i mesëm dhe i madh. Sistemi parashkollor është vendi i mësimeve të para, që më 
vonë favorizon suksesin shkollor. 
 
 
Shkolla fillore pranon fëmijët e moshës 6 deri në 11-vjeç. Ajo është e ndarë në pesë nivele:  
CP-ja (mësime përgatitore), CE1 (mësime fillestare për vitin e parë); 
CE2 (mësime fillestare për vitin e dytë), CM1 (mësime të mesme për vitin e parë) dhe CM2 (mësime të 
mesme për vitin e dytë). 
 
Kolegji pranon të gjithë nxënësit pas shkollës fillore. Kolegji është i organizuar në katër nivele: 6 (i 
gjashti), 5 (i pesti), 4 (i katërti) dhe  3 (i treti). 
 
Liceu pranon nxënësit që ndejkin mësimet e përgjithshme, tekonolgjike apo profesionale pas mbarimit të 
kolegjit. 
 



 

 
Si e mëson gjuhën frënge fëmiu juaj? 

 
Të gjithë të rriturit e shkollës duhet të jenë të vëmendshëm ta ndihmojnë fëmijën tuaj në mësimin e 
gjuhës frënge. 

 
 
Në shkollë fillore, në kolegj apo në lice fëmija juaj është regjistruar në klasë të zakonshme dhe 
shfrytëzon një mësim specifik të gjuhës frënge, duke pasur disa orë në javë. 
 Këtë mësim ai e ndan së bashku me nxënësit e sapoardhur të klasës së tij, si dhe të klasëve të tjera. Në 
disa shkolla ai regjistrohet në një klasë të posaçme, me qëllim që ta mësojë gjuhën frënge. 

 
 
 
 
Në anën tjetër, ju mund ta ndihmoni fëmijën tuaj ta mësojë më shpejt frëngjishten, duke e regjistruar atë 
në aktivitetet sportive, kulturore apo shoqërorë në lagjen tuaj. 

 
Njohja e mirë e gjuhës frënge, të folurit dhe të shkruarit është  domosdoshmëri për fëmijën tuaj që të 
ketë sukses në shkollimin e tij, në formimin e tij, në ndërtimin e së ardhmes profesionale dhe të suksesit 
të vet në shoqëri. 
 



 

 
Fëmiu juaj në parashkollorë 
 
Të shkuarit rregullisht në parashkollorë, i mundëson fëmiut tuaj që të mësoj mirë gjuhën frënge. 
Zotërimi i gjuhës frënge është gjithsesi i domosdoshëm në suksesin e tij arsimor. 
Në parashkollor, fëmiu juaj mëson të flas me të rriturit si dhe me fëmijët e tjerë. Ai vizaton, këndon, 
vallëzon, luan, numëron, flet, dëgjon, shpik gjëra …dhe fillon të shkruaj. 
Fëmiu juaj aty zbulon librat dhe të shkruarit. Aty, ai përgatitet që të filloj në shkollën fillore. 
Fëmiu juaj mëson se si duhet të sillet me të re të rriturit si dhe me moshatarët e tij duke i respektuar 
rregullat e shkollës fillore. 
 
Në shkollën fillore, ju e shoqëroni fëmijën tuaj si dhe vini ta merrni në orët e caktuara. Është ky 
moment i privilegjuar për t’u takuar me mësues dhe prindër të tjerë. Në rast se nuk mundeni të vini t’a 
mirrni fëmiun tuaj pas përfundimit të mësimit, atëherë duhet të angazhoni dikë tjetër më kusht që të 
ketë autorizimin tuaj me shkrim.  
Pushimet janë çaste relaksuese që mbahen ndërmjet aktiviteteve shkollore. Pushimet mbahen në 
oborrin e shkollës dhe nën përkujdesin e mësuesve. Pushimet favorizojnë aktivitetin fizik dhe 
shoqërimin ndërmjet fëmijëve te moshave të ndryshme.  
Në drekë, fëmiu juaj ka mundësinë të drekoj në shkollë: Ushqimi është i përshtatshëm dhe respekton  
kërkesat e prindërve si dhe brenda mundësive edhe rregullat fetare. 
Fëmiu juaj mund të pushoj pasdite në një vend të përgatitur veçmas ku do të jetë nën përkujdesje. 
Ju mund të kërkoni të takoni mësuesin ose mësuesen e fëmiut tuaj, drejtorin apo drejtoreshën e 
shkollës. 
 



 

Fëmiu juaj fillon shkollën fillore 
 
  
Shkolla fillore është organizuar ne 4 klasë varësisht moshës se fëmiut tuaj. Mësime përgatitore (CP) 
fillojnë prej moshës 6 deri ne moshën 7vjeç. Mësimet fillestare te vitit te parë, dhe të dytë (CE1, prej 7-
8vjeç dhe CE2, prej 8 deri 9 vjeç), mësimet mesatare të vitit të parë dhe te dytë (CM1 prej 9-10 vjeç dhe 
CM2 prej 10-11vjeç). 
 
Çdo klasë është nën përgjegjësinë e një mësuesi me të cilin ju keni mundësinë pa dyshim që të 
bisedoni.  Mos hezitoni t’i shtroni pyetjet që juve iu duken më të rëndësishmet. Përmes fletorës 
shkollore, ju informoheni rregullisht me përparimin e fëmiut tuaj apo vështirësitë e tij.  
Në shkollë fillore, çdo mungesë ose vonesë duhet të arsyetohet dhe oraret e shkollës duhen 
respektuar. 
Në shkollë fillore, fëmiu  juaj mëson lexim, shkrim, mëson  të llogarisë. Ai mëson gjithashtu shkencë, 
teknologji, histori gjeografi, bën orë muzikore, sport; shkon në pishinë, mëson të përdor kompjuterin. 
Te gjitha këto aktivitete janë të rëndësishme për zhvillimin e tij. Ato janë të obligueshme. 
 
Për fëmiun tuaj me rendësi është të mësuarit e gjuhës frënge gjë që  i mundëson atij të mësoj në të 
gjitha lëndët e tjera. Të gjithë të rriturit në shkollë janë të vëmendshëm që të ndihmojnë atë në 
mësimin e  mirë të gjuhës frënge. Sa u përket juve, ju mund te jipni kontributin duke e regjistruar atë 
në aktivitete kulturore sportive dhe shoqërore qe mbahen ne lagjen tuaj. 
Programi i përbashkët i njohurive dhe përgjegjësive përmbledh njohuritë, përgjegjësitë, vlerat sjelljet të 
cilat janë të nevojshme që fëmija juaj të ketë suksese në arsimim, në jetën e tij personale dhe qytetare 
në të ardhmen. 
Një librezë personale e notave mundëson përcjelljen e çdo nxënësi. 
Notimi sipas njohurive dhe përgjegjësive të nxënësit behet në fillim të klasës CE1 dhe CM2. 
Fëmiu juaj mund të shfrytëzoj orët shtesë personale me qëllim që të përparoj në mësim nxënje, 
pikërisht në gjuhen frënge. Lloje trajnimesh për njohuri të zgjeruara mundë t’i propozohen 
njëkohësisht fëmiut  tuaj. Pikërisht një jave përgjatë pushimeve shkollore. 
Në mbrëmje, pyetni fëmiun tuaj se çfarë ka bërë në shkolle, çfarë ka mësuar dhe çfarë do te bëjë të 
nesërmen. Flisni me te. 
Sigurojeni fëmiun tuaj: keni vëmendjen se çfarë mëson, çfarë flet se çfarë është duke ndodhur në 
shkollën e tij të re, në shtetin e tij të ri. 
Ju mund t’a takoni mësuesin  e fëmiut tuaj apo drejtorin e shkollës fillore. 
 

Commentaire [DH1]:  



 

 
Fëmiu juaj fillon në kolegj 

 
Personi që udhëheq kolegjin është kryesusesi, të cilin mund të kërkoni ta takoni. 
Në përgjithësi ai ndihmohet nga një zëvendës. 
 
Kolegji është i organizuar në katër nivele: 6-ta,  5-ta, 4-ta dhe 3-ta. 

 
Në kolegj fëmiu juaj mëson  me profesorë të shumtë:çdonjëri specialist i një lëmie. 
 
Profesori kryesor (kujdestari) dhe Këshilli kryesor i Arsimit (CPE) janë ndërmjetësuesit e juaj të parë: 
Mos hezitoni t’i kontaktoni nëse doni të dini nëse çdo gjë shkon mbarë për fëmiun tuaj, në klasë apo në 
tërë kolegjin. 
 
Përmes fletores së korrespondencës, përmes notave në çdo tremujor, si dhe përgjatë mbledhjeve, që 
mbahen ndërmjet profesorëve e prindërve ju rregullisht informoheni për të mësuarit e fëmiut tuaj. 
 
Në kolegj fëmiu juaj nxë njohuri të shumta në drejtime të ndryshme si në: frëngjisht, matematikë, 
shkencë, teknologji, histori, gjeografi, sport, muzikë, gjuhë të huaj... Ai shfrytëzon edhe kompjuterët. 
 
Në mënyrë që të mund të mësojë në lëmenj të tjerë, fëmiu juaj duhet të ketë njohuri të mira në gjuhën 
frënge. 
Të gjithë profesorët në klasën e tij janë të vëmendshëm në mënyrë që atij t’ia lehtësojnë mësim nxënien. 
Nga ana juaj,  mund t’i ndihmoni atij, duke e regjistruar në aktivitetet sportive, kulturore apo shoqërorë 
në lagjen ku banoni. 
 
Fëmiut tuaj i nevojitet kohë që të përshtatet me gjuhën frënge në të folur dhe në të shkruar. 
 
 
Një ndihmë personale mund të organizohet për ta ndihmuar fëmijën tuaj në përvetësimin e gjuhës frënge 
apo të lëndëve të tjera. Kjo ndihmë arsyeshëm mbahet në  dy orë në javë. Po ashtu, mund t’i ofrohet  
ndihmë në kryerjen detyrave të tij. Më në fund, një projekt i personalizuar për suksesin e tij në arsim 
mund të planifikohet ndërmjet jush, fëmiut dhe ekipit arsimor. 
 
Vitin e fundit në kolegj nxënësit e kalojnë testin kombëtar: Diplomën Kombëtare për Aftësim (DNB), ku 
kërkohet që t'i dëshmojnë të shtatë aftësitë kryesore e bazë të njohurive dhe të përgjegjësive. 
 
 
Në kolegj fëmija juaj mëson të jetë më autonom në punën e tij: Ju mund ta ndihmoni atë në këtë drejtim. 
Verifikoni me të nëse nuk ka ndonjë detyrë për të bërë për të nesërmen apo për ditët e tjera. Po ashtu, 
verifikoni nëse ka ndonjë dokument që duhet t’ju sjellë... 
 
Kur të kthehet në shtëpi, pyeteni atë se çfarë ka bërë gjatë ditës dhe çfarë ka mësuar. Bisedoni me të dhe 
tregohuni i interesuar për shkollimin e tij. 
  



 

Vajza ose djali juaj fillon në lice 
 
Personi që udhëheq liceun është drejtori. Ai ndihmohet nga një zëvendës me të cilin mund të kërkoni 
takim. 
Në France ekzistojnë dy lloje licesh. 
Liceu i përgjithshëm dhe teknologjik i cili  përgatit nxënësit të vazhdojnë  mësimet e larta. 
Ai përbëhet nga tri klasë: Klasa e dytë, klasa e parë dhe përfundimtare në të cilat nxënësit ndjekin 
mësimin sipas aftësive dhe dëshirës së tyre. Ata mësojnë letërsi, art apo gjuhësi (drejtimi L) shkencë 
(drejtimi S) apo ekonomik (drejtimi ES) 
 
Bakaloriati është diploma që merret në mbarim te studimeve në lice. 
Liceu profesional përgatit nxënësit për të gjetur punë më shpejt: megjithatë disa nxënës mund të 
vazhdojnë studimet e larta. 
 
Disa lloj diplomash mund të përgatiten duke u nis nga CAP në bakaloriatin profesional. Nxënësit 
nganjëherë ndjekin mësime të përgjithshme teknologjike dhe profesionale. 
Praktika që është e detyrueshme mbahet në ndonjë ndërmarrje.  
Në orarin e nxënësve, dy orë janë të parapara për të shoqëruar nxënësit veç e veç  me qellim që të 
avancohet në lendet ku ai ka më shumë vështirësi. Falë këtyre dy orëve fëmiu juaj mund të avancohet 
në zotërimin e gjuhës frënge.  
 
Në lice, nxënësit kanë një autonomi të madhe. Ata për të arritur sukses duhet që në shtëpi të punojnë 
sa më shumë. Sigurohuni nëse fëmiu juaj ka kuptuar mirë se çfarë duhet të bëjë. 
Ju mund te merrni takim me profesorin e tij kryesor, nëse fëmiu juaj ka ndonjë shqetësim. 
Në gjimnaz, procedura e orientimit është tepër me rëndësi. Fëmiu juaj duhet te vendos nëse dëshiron 
te ndjek studime te larta apo të punësohet menjëherë. Profesorët e tij e ndihmojnë në zgjedhjet e tija.    

Traduction Ramadan Hoxha/ CASNAV / Académie de Besançon 
Ramadan.hoxha@ac-besancon.fr 

 

mailto:Ramadan.hoxha@ac-besancon.fr

